
				ഈ താളിൽ തെറ്റുതിരുത്തൽ വായന നടന്നിരിക്കുന്നു
൭൬

ന്നായി വളരുമ്പോൾ ചിലന്തിവലയെ പോലെ നേരിയ നൂൽ അതി
ന്റെ പുറത്തനിന്ന ഉണ്ടാകുന്നു. അതിനെ ഒര ഉണ്ട പോലെ ആ പു
ഴുവിന ചുറ്റും ചുറ്റുന്നു. അകത്തിരിക്കുന്ന പുഴുവിനെ കൊല്ലെണ്ടുന്ന
തിനായിട്ട ൟ ഉണ്ട എടുത്ത ചൂടുവെള്ളത്തിൽ ഇടുന്നു. ഇങ്ങിനെ പു
ഴുവിനെ കൊല്ലാഞ്ഞാൽ അത പട്ടുനൂലിനെ തിന്ന നശിപ്പിച്ചുകളയും.

കുടിയാന്മാർ പലതരത്തിലുള്ള ഇന്ദുക്കാരും മഹമ്മദകാരും ആകുന്നു.
 നടുപ്രദേശങ്ങളിലെ ഇന്ദുക്കാരെ ബെങ്കാളികൾ എന്ന പറയുന്നു. ഇ
വർ വാക്കിൽ സാഹസക്കാരും വഴക്കുകാരും ആകുന്നു എങ്കിലും ചുണയി
ല്ലാത്തവരും ഭീരുക്കളും ആകുന്നു. കാട്ടാളന്മാരായ ഒരു വംശക്കാർ
 ൟ ദേശത്തിലെ വനങ്ങളിലും മലകളിലും പാൎത്തവരുന്നുണ്ട. ഇവരി
ൽ പ്രധാനമായിട്ടുള്ളവർ ഗാരോസന്മാരും കാശ്യന്മാരും കൂക്കികളും ആ
കുന്നു.

ബെങ്കാളിൽ ഉൾപ്പെട്ടിരിക്കുന്ന ചെറിയ
 ദേശങ്ങളെ കുറിച്ച.

സിഖിം എന്നും കൂച്ചബാഹാർ എന്നും ബിജ്നീ എന്നും ജെന്ത്യാ എ
ന്നും കാച്ചാർ എന്നും ഉള്ള ചെറിയ ദേശങ്ങൾ ബെങ്കാൾ ദേശത്തിൽ
 ഉൾപ്പെട്ടവയും അതിന്റെ വടക്കേതും കിഴക്കേതുമായുള്ള അതൃത്തിക
ളിൽ കിടക്കുന്നവയും ആകുന്നു.

സിഖിം എന്ന ദേശത്തെ കുറിച്ച.

അതിരുകൾ.—ൟ ദേശത്തിന്റെ വടക്ക ഭാഗം ഹിമാലയ പ
ൎവതങ്ങളാലും കിഴക്ക ബൂത്താനാലും പടിഞ്ഞാറ മൊറങ്ങിനാലും തെക്കര
ങ്ങപൂരിനാലും മൊറങ്ങിന്റെ ഒരു ഭാഗത്താലും അതൃത്തിയാക്കപ്പെട്ടിരി
ക്കുന്നു.

പ്രധാനനഗരികൾ.—ഇവിടെ പട്ടണങ്ങൾ കുറച്ചെഉള്ളു
 ഉള്ളത അത്ര സാരമുള്ളതും അല്ല. അവയിൽ പ്രധാനമുള്ളവ സിഖിമും
താസിദിങ്ങും ദാർജലിങ്ങും ആകുന്നു. സിഖിം തലസ്ഥാനം ആകുന്നു.

താസിദിങ്ങ സിഖിമിന്ന അടുത്ത മലയുടെ മുകളിൽ ഉള്ള ഒരു കോ
ട്ട ആകുന്നു. ദാർജലിങ്ങ സിഖിമിന്ന കുറെ തെക്ക കിഴക്ക ഒരു കുന്നി
ന്മേൽ ആകുന്നു. ൟ സ്ഥലം തണുപ്പുള്ളതും സൌഖ്യമുള്ളതും ആകകൊ
ണ്ട താഴ്ചയിൽപാൎക്കുന്ന ഇംഗ്ലീഷകാർ കാറ്റകൊള്ളുവാൻ അവിടെ
 പോകുന്നുണ്ട.

ഉത്ഭവങ്ങൾ.—ഇത ഒരു മലപ്രദേശം ആകുന്നു. എങ്കിലും വി
ളവുള്ളതും നല്ലതിൻവണ്ണം കൃഷിയുള്ളതും ആകുന്നു. ഇവിടെ പ്രധാന
മായിട്ട നെല്ലും മഞ്ചട്ടിയും മെഴുകും പലതരത്തിലുള്ള മരങ്ങളും ഉണ്ട.

മതം.—സിഖിമിൽ അധികം നടപ്പുള്ള മതം തിബേത്തിലെത ആ
കുന്നു. അത എന്തെന്നാൽ ലാമാബുധ മതം.

കൂച്ചബാഹാർ എന്ന ദേശത്തെ കുറിച്ച.

അതിരുകൾ.—ൟ ദേശത്തിന്റെ വടക്ക ഭാഗം ബൂത്താനാ

